
Atharvavedakrita Shiva Stuti

અથર્વવેદકૃતા શિવસ્તુતિઃ

(શિવરહસ્યાન્તર્ગતે ઈશાખ્યે)

અથર્વવેદ ઉવાચ ।
યો વૈ રુદ્રઃ સ ભગવાન્ યશ્ચ બ્રહ્મા તસ્મૈ વૈ નમો નમઃ॥ ૩૩॥
યો વૈ રુદ્રઃ સ ભગવાન્ યા ચોમા તસ્મૈ વૈ નમો નમઃ॥ ૩૪॥
યો વૈ રુદ્રઃ સ ભગવાન્ યશ્ચ વિનાયકસ્તસ્મૈ વૈ નમો નમઃ॥ ૩૫॥
યો વૈ રુદ્રઃ સ ભગવાન્ યશ્ચ સ્કન્દસ્તસ્મૈ વૈ નમો નમઃ॥ ૩૬॥
યો વૈ રુદ્રઃ સ ભગવાન્ યશ્ચેન્દ્રસ્તસ્મૈ વૈ નમો નમઃ॥ ૩૭॥
યો વૈ રુદ્રઃ સ ભગવાન્ યશ્ચાગ્નિસ્તસ્મૈ વૈ નમો નમઃ॥ ૩૮॥
યો વૈ રુદ્રઃ સ ભગવાન્ યશ્ચ વાયુસ્તસ્મૈ વૈ નમો નમઃ॥ ૩૯॥
યો વૈ રુદ્રઃ સ ભગવાન્ યશ્ચ વરુણસ્તસ્મૈ વૈ નમો નમઃ॥ ૪૦॥
યો વૈ રુદ્રઃ સ ભગવાન્ યશ્ચ યમસ્તસ્મૈ વૈ નમો નમઃ॥ ૪૧॥
યો વૈ રુદ્રઃ સ ભગવાન્ યશ્ચનિરૃતિસ્તસ્મૈ વૈ નમો નમઃ॥ ૪૨॥
યો વૈ રુદ્રઃ સ ભગવાન્ યશ્ચ કુબેરસ્તસ્મૈ વૈ નમો નમઃ॥ ૪૩॥
યો વૈ રુદ્રઃ સ ભગવાન્ યશ્ચ સૂર્યસ્તસ્મૈ વૈ નમો નમઃ॥ ૪૪॥
યો વૈ રુદ્રઃ સ ભગવાન્ યશ્ચ સોમસ્તસ્મૈ વૈ નમો નમઃ॥ ૪૫॥
યો વૈ રુદ્રઃ સ ભગવાન્ યાનિ ચ નક્ષત્રાણિ વૈ નમો નમઃ॥ ૪૬॥
યો વૈ રુદ્રઃ સ ભગવાન્ યે ચાષ્ટૌ ગ્રહાસ્તસ્મૈ વૈ નમો નમઃ॥ ૪૭॥
યો વૈ રુદ્રઃ સ ભગવાન્ યે ચ ઋષયસ્તસ્મૈ વૈ નમો નમઃ॥ ૪૮॥
યો વૈ રુદ્રઃ સ ભગવાન્ યે ચાષ્ટૌ વસવસ્તસ્મૈ વૈ નમો નમઃ॥ ૪૯॥

યો વૈ રુદ્રઃ સ ભગવાન્ યેદ્વાદશાદિત્યાસ્તસ્મૈ વૈ નમો નમઃ॥ ૫૦॥
યો વૈ રુદ્રઃ સ ભગવાન્ ય એકાદશરુદ્રાસ્તસ્મૈ વૈ નમો નમઃ॥ ૫૧॥
યો વૈ રુદ્રઃ સ ભગવાન્ યા ચ પૃથિવી તસ્મૈ વૈ નમો નમઃ॥ ૫૨॥
યો વૈ રુદ્રઃ સ ભગવાન્ યચ્ચ તેજસ્તસ્મૈ વૈ નમો નમઃ॥ ૫૩॥
યો વૈ રુદ્રઃ સ ભગવાન્ યચ્ચાકાશં તસ્મૈ વૈ નમો નમઃ॥ ૫૪॥
યો વૈ રુદ્રઃ સ ભગવાન્ યાચ ભૂસ્તસ્મૈ વૈ નમો નમઃ॥ ૫૫॥
યો વૈ રુદ્રઃ સ ભગવાન્ યા ચ ભુવસ્તસ્મૈ વૈ નમો નમઃ॥ ૫૬॥
યો વૈ રુદ્રઃ સ ભગવાન્ યશ્ચ સુવસ્તસ્મૈ વૈ નમો નમઃ॥ ૫૭॥
યો વૈ રુદ્રઃ સ ભગવાન્ યશ્ચ મહસ્તસ્મૈ વૈ નમો નમઃ॥ ૫૮॥
યો વૈ રુદ્રઃ સ ભગવાન્ યશ્ચ જનસ્તસ્મૈ વૈ નમો નમઃ॥ ૫૯॥
યો વૈ રુદ્રઃ સ ભગવાન્ યચ્ચ તપસ્તસ્મૈ વૈ નમો નમઃ॥ ૬૦॥
યો વૈ રુદ્રઃ સ ભગવાન્ યચ્ચ સત્યં તસ્મૈ વૈ નમો નમઃ॥ ૬૧॥
યો વૈ રુદ્રઃ સ ભગવાન્ યે ચ પ્રાણાસ્તસ્મૈ વૈ નમો નમઃ॥ ૬૨॥
યો વૈ રુદ્રઃ સ ભગવાન્ યચ્ચ મનસ્તસ્મૈ વૈ નમો નમઃ॥ ૬૩॥
યો વૈ રુદ્રઃ સ ભગવાન્ યશ્ચ સર્વેન્દ્રિયાણિ વૈ નમો નમઃ॥ ૬૪॥
યો વૈ રુદ્રઃ સ ભગવાન્ યશ્ચ કાલસ્તસ્મૈ વૈ નમો નમઃ॥ ૬૫॥
યો વૈ રુદ્રઃ સ ભગવાન્ યશ્ચ મૃત્યુસ્તસ્મૈ વૈ નમો નમઃ॥ ૬૬॥
યો વૈ રુદ્રઃ સ ભગવાન્ યચ્ચ ભૂતં ભવિષ્યત્ વૈ નમો નમઃ॥ ૬૭॥
ઓમાદૌ ચ તથાન્તે ચ ભૂર્ભુવઃ સ્વસ્ત્રિરીરિતઃ॥ ૬૮॥
બહ્મૈકં ત્વં ત્રિધોર્ધ્વં ત્વં ગતિઃ પુષ્ટિર્મહેશ્વરઃ ।
વિશ્વવિશ્વં ચ વિશ્વાતીતસ્ત્વં હુતં પ્રહુતમેવ ચ॥ ૬૯॥
કૃતં ચાકૃતમેતચ્ચ પરમં ચ પરાયણમ્॥ ૭૦॥
નારાયણાદિજનકો હ્યર્યમ્ણો વરુણસ્ય ચ ।
જનિતા ત્વં તથા વાયોર્દ્યાવાભૂમ્યોર્મહેશ્વર॥ ૭૧॥
સર્વેશઃ સર્વસાક્ષી ચ સર્વ એવ ત્વમેવ હિ ।

અગ્રાહ્યઃ સર્વભૂતેષુ સર્વેન્દ્રિયગુણાતિગઃ॥ ૭૨॥
અલિઙ્ગોઽસ્ય  શરીરસ્ત્વં વ્યાપકશ્ચ સનાતનઃ ।
વામનં ત્વાં મહાદેવં સર્વદેવા ઉપાસતે॥ ૭૩॥
ત્વત્તો જાતં જગચ્છમ્ભો સ્થિતં ત્વય્યેવ લીયતે ।
ત્વત્તો નાસ્તિ પૃથક્ કિઞ્ચિત્ ન ભિન્નં પરમાર્થતઃ॥ ૭૪॥
નેહ નાનાસ્તિ કિઞ્ચિદ્વૈ ત્વદધિષ્ઠિતમેવ હિ ।
ત્વામવિજ્ઞાય દુર્મેધાઃ કૃતકૃત્યોઽભિમન્યતે॥ ૭૫॥
સર્વભૂતાધિકશ્ચાત્મા કોશાતીતો મહેશ્વરઃ ।
મહાગ્રાસઃ સ એવેશો બ્રહ્ક્ષત્રં તદોદનમ્॥ ૭૬॥
કાલકાલસ્ય દેવસ્ય મૃત્યોરેવોપસેચનમ્ ।
બ્રહ્મપુચ્છં પ્રતિષ્ઠા ચ શાન્તિરક્ષરમેવ ચ॥ ૭૭॥
હૃદયં પુરુષો રુદ્રસ્તિસ્રો માત્રાઃ પરસ્તુ સઃ ।
ઓઙ્કારપ્રણવો વ્યાપી અનન્તો વ્યાપકો વિભુઃ॥ ૭૮॥
તારં સૂક્ષ્મં વૈદ્યુતં ચ શુક્લં સર્વશરીરગઃ ।
ઈશાનો ભગવાન્ રુદ્રો મહાદેવઃ સ એવ હિ॥ ૭૯॥
પરં બ્રહ્મ પરં ધામ પરઃ પારઃ પરાયણઃ ।
વિશોકો નિર્ગુણશ્ચાયં મહાત્મા વિશ્વતોમુખઃ॥ ૮૦॥
સર્વાન્તરઃ સર્વસાક્ષી એષ રુદ્રો મહેશ્વરઃ ।
સ એવ કર્તા જગતાં નાન્યો વિષ્ણ્વાદયઃ સુરાઃ॥ ૮૧॥
ન ચ બ્રહ્મા ન ચૈવેન્દ્રો નાગ્નિસૂર્યાનિલાઃસુરાઃ ।
યસ્ય શક્તિર્વિચિત્રાસ્ય   જગતઃ કારણં હરઃ॥ ૮૨॥
॥ ઇતિ શિવરહસ્યાન્તર્ગતે અથર્વવેદકૃતા શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । અધ્યાયઃ ૪ સામવેદાથર્વવેદકૃતસ્તુતિઃ । ૩૩-૮૨॥

Atharvaveda અથર્વવેદ; delivers at the site of DakṣaYajña દક્ષયજ્ઞ, a eulogy in favor of Śiva

શિવ.

